
sþ. 53. Tillaga til þingsályktunar [53. mál]
um Sinfóniuhljómsveit íslands.

Flm.: Þórarinn Þórarinsson, Einar Ágústsson.

Alþingi ályktar að fela rikisstjórninni að undirbúa löggjöf um starfsemi Sin-
fóníuhljómsveitar íslands, er m. a. tryggi henni öruggan fjárhagsgrundvöll og kveði
á um hljómleikaferðir hennar um landið. Stefnt skal að því. að frumvarp um þetta
efni verði lagt fyrir næsta þing.

Greinargerð.
Sinfóníuhljómsveit íslands er tuttugu ára gömul. Hún var stofnuð af fjórum

aðilum, þ. e. rfkinu, Reykjavikurborg, Ríkisútvarpinu og Þjóðleikhúsinu, og starfaði
um 10 ára skeið sem sjálfstætt fyrirtæki undir stjórn sérstaks hljómlistarráðs. sem
framangreindir aðilar munu hafa kosið. Árið 1961 var stjórn hennar og rekstur falin
Rikisútvarpinu, en sömu aðilar hafa haldið áfram að skipta á milli sín kostnaði
við rekstur hennar. Skiptingin milli þessara aðila mun nú vera þessi: Ríkið 36.6%,
Reykjavíkurborg 21.4%, Þjóðleikhúsið 14% og Rikisútvarpið 28%. Enginn skrifleg-
ur, bindandi samningur mun vera til um þessa skiptingu, og getur þvi hver aðilinn
um sig dregið sig til baka, þegar honum þóknast. Óhætt er þvi að segja, að Sinfóníu-
hljðmsveítín byggi á ótraustum fjárhagslegum grundvelli. Hún er orðin alldýrt
fyrirtæki, og mun sennilega ekki fjarri lagi, að rekstrarkostnaður hennar á þessu ári
verði 25-26 millj. kr. Á næsta ári mun hann verða nokkrum millj. kr. meiri sökum
almennrar launahækkunar.

Það er vitanlega fjarri öllu lagi, að slík menningarstofnun sem Sinfóniuhljóm-
sveitin er hvili á svo ótraustum grunni og engin lög séu til um starfsemi hennar.
Þá er mikilsvert að tryggja það, að fleiri landsmenn geti notið hljómleika hennar
en þeir, sem búa i þéttbýlinu við Faxaflóa. Af þessum ástæðum er framangreind til-
laga flutt.


